ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ  և ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ և ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


1. [bookmark: _GoBack]Իրավական ակտի անհրաժեշտությունը
Նախագծի ընդունումը պայմանավորված է 2021 թվականին Սոցիալական ներդրումների և տեղական զարգացման (այսուհետ՝ ՍՆՏԶ) ծրագրի արդյունավետ իրականացման ապահովման անհրաժեշտությամբ: 

2. Ընթացիկ իրավիճակը և խնդիրները
ՍՆՏԶ ծրագրի շրջանակներում զարգացվում է ՀՀ խոշորացված համայնքների տնտեսական ենթակառուցվածքների բարելավման կարողությունները:
Նախորդ տարվա ընթացքում կայացել են մի շարք մրցույթներ և կնքվել են պայմանագրեր՝ համայնքներին տեխնիկա մատակարարելու վերաբերյալ: Այդ տեխնիկան (429,075 հազար դրամ ընդհանուր գումարի) պետք է մատակարարվեր մինչև 2020 թվականի ավարտը, սակայն հայտնի պատճառներով մատակարարումը հնարավոր դարձավ միայն այս տարվա սկզբում: Պահանջվող գումարի 95%-ը  ֆինանսավորվում է բյուջետային միջոցներից (407,621.3), իսկ ՀՀ 2021 թվականի պետական բյուջեով ՍՆՏԶ (1019) ծրագրի 12001 միջոցառման ներքո «Վարչական սարքավորումներ» հոդվածով առաջին եռամսյակի համար նախատեսված է ընդամենը 47,500.0 հազար դրամ: Բոլոր պայմանագրային պարտավորություննրը կատարելու համար առաջին եռամսյակում անհրաժեշտ է լրացուցիչ 361,381.0 հազար դրամ, որից 285,219.0 հազար դրամ վարկային միջոց և 76,162.0 հազար դրամ ՀՀ կառավարության համաֆինանսավորում։
Միևնույն ժամանակ ըստ իրատեսական կանխատեսման Դպրոցների սեյսմիկ անվտանգության մակարդակի բարձրացման (ԴՍԱՄԲ) ծրագրում երկու դպրոցներում նախատեսվածից պակաս վճարումներ կկատարվեն, քանի որ շինարարական պայմանագրերով այս տարվա համար նախատեսված կանխավճարները հնարավոր եղավ վճարել անցյալ տարվա վերջում։ Ուստի ՍՆՏԶ ծրագրին պահանջվող գումարը հնարավոր է վերաբաշխել  ԴՍԱՄԲ ծրագրի (1189) 12001 միջոցառման «Շենքերի և շինությունների շինարարություն» հոդվածի հատկացումից։ 



3. Կարգավորման նպատակը
Որոշման նախագծով առաջարկվում է ՍՏՏԶ ծրագրին լրացուցիչ հատկացնել 361,381.0 հազար ՀՀ դրամ  ՝ համապատասխան մատակարարող կազմակերպությունների նկատմամբ ֆինանսական պարտավորությունները կատարելու համար:

4. Նախագծի մշակման գործընթացում ներգրավված ինստիտուտները և անձիք
Ներկայացված որոշման նախագիծը մշակվել է Հայաստանի տարածքային զարգացման հիմնադրամի կողմից:


5. Ակնկալվող արդյունքը
   ՀՀ համայնքների տնտեսական և սոցիալական ենթակառուցվածքների զարգացման ապահովում:


ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին

«Հայաստանի Հանրապետության 2021 թվականի պետական բյուջեի մասին» օրենքում վերաբաշխում  և փոփոխություններ կատարելու և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ  փոփոխություններ եվ լրացումներ կատարելու մասին»  Հայաստանի Հանրապետության կառավարության որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:


ՏԵՂԵԿԱՆՔ
       Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

«Հայաստանի Հանրապետության 2021 թվականի պետական բյուջեի մասին» օրենքում վերաբաշխում  և փոփոխություններ կատարելու և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ  փոփոխություններ եվ լրացումներ կատարելու մասին» Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության պետական բյուջեի ավելացում կամ նվազեցում չի նախատեսվում: 


